Nafarroako Parlamentuak, 2016ko azaroaren 17an egindako Osoko Bilkuran, ondoko erabakia onetsi zuen: “Erabakia. Horren bidez, Nafarroako Gobernua premiatzen da beken eta laguntzen deialdi orokorrean sarturiko irizpide eta arau berriak manten ditzan, ikasle guztientzako ekitatearen eta aukera-berdintasunaren printzipioak bermatze aldera”.
Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agintzen dut. Honakoa du testua:
“1. Nafarroako Parlamentuak Nafarroako Gobernua premiatzen du 2016/2017 ikasturterako beken eta laguntzen deialdi orokorrean sarturiko irizpide eta arau berriak manten ditzan (Unibertsitateen eta Hezkuntza Baliabideen zuzendari nagusiaren urriaren 20ko 725/2016 Ebazpena), ikasle guztientzako ekitatearen eta aukera-berdintasunaren printzipioak bermatze aldera.
2. Nafarroako Parlamentuak Hezkuntza Departamentua premiatzen du hurrengo deialdira arte atzera dezan unibertsitateko lehen mailako ikasleentzat jarritako betebeharra, zeinaren bidez frogatu behar baitzen ez dela Nafarroako Unibertsitate Publikoan plazarik lortu bere ikasketak egiteko.
3. Nafarroako Parlamentuak Nafarroako Gobernua premiatzen du programa-akordioan ezarritakoa errespeta dezan, beka-deialdi orokorrari dagokionez”.

